
Minning Höllu á Laugarbóli lifir 
Guðfinna Hreiðarsdóttir, sagnfræðingur á Ísafirði opnaði á föstudag sýningu um 
ljóðskáldið Hallfríði Eyjólfsdóttur frá Laugarbóli í Nauteyrarhreppi í Safnahúsinu á 
Ísafirði. Ástæðan fyrir því að Guðfinna valdi Hallfríði sem viðfangsefni er löngun 
hennar í að vita meira um Hallfríði sem samdi ljóðin „Ég lít í anda liðna tíð“ og 
„Svanurinn minn syngur“. „Sigvaldi Kaldalóns gerði ljóð hennar ódauðleg er hann 
samdi lög við þau. Mér þykir Hallfríður að öðru leyti gleymd og vildi ég fræðast 
meira um manneskjuna á bakvið ljóðin. Ásamt sýningunni kemur út bók um 
Hallfríði sem er æviágrip hennar ásamt ljóðum og er hún ætluð til að kynna hana 
betur fyrir landsmönnum,“ segir Guðfinna. Sýningin mun standa í Safnahúsinu út 
nóvember. 

birgir@bb.is

Guðfinna við opnun sýningarinnar. 

Þessi frétt / grein er prentuð af bb.is | © H-prent 2004  

bb.is | 03.11.2008 

Bók um Höllu á Laugabóli komin út 
Út er komin bókin Svanurinn minn syngur, ljóð og líf skáldkonunnar Höllu 
Eyjólfsdóttur. Í bókinni er birt úrval kvæða vestfirsku skáldkonunnar Höllu 
Eyjólfsdóttur (1866–1937) frá Laugabóli í Ísafirði. Eftir hana liggja tvær 
ljóðabækur, Ljóðmæli sem kom út árið 1919 og Kvæði frá árinu 1940. Halla er án 
efa þekktust fyrir ljóðin Svanurinn minn syngur og Ég lít í anda liðna tíð en bæði 
eru við lög eftir tónskáldið Sigvalda Kaldalóns. Guðfinna M. Hreiðarsdóttir 
sagnfræðingur valdi ljóðin í bókina og tók saman æviágrip skáldkonunnar. Hún 
hefur jafnframt veg og vanda af sýningu í Safnahúsinu á Ísafirði þar sem 

viðfangsefnið er ljóð og líf skáldkonunnar. Sýningin mun standa til loka nóvember og er opin á virkum dögum frá kl. 13 til 19 og á 
laugardögum frá kl. 13 til 16.  

thelma@bb.is

Út er komin bókin Svanurinn minn syngur. Ljóð 
og líf skáldkonunnar Höllu Eyjólfsdóttur. 

Svanurinn minn syngur
Bók um skáldkonuna Höllu á 

Laugabóli komin út

Nýlega kom út bókin Svanurinn minn syngur –
Ljóð og líf skáldkonunnar Höllu Eyjólfsdóttur. Í 
bókinni er birt úrval kvæða vestfirsku skáldkon-
unnar Höllu Eyjólfsdóttur frá Laugabóli í Ísafirði. 
Eftir hana liggja tvær ljóðabækur, Ljóðmæli sem 
kom út árið 1919 og Kvæði frá árinu 1940. Halla 
er án efa þekktust fyrir ljóðin „Svanurinn minn 
syngur“ og „Ég lít í anda liðna tíð“, en bæði eru 
við lög eftir tónskáldið Sigvalda Kaldalóns.

Halla var fædd að Múla við Gilsfjörð 11. ágúst 
1866. Foreldrar hennar voru Eyjólfur Bjarnason og 
Jóhanna Halldórsdóttir. Áttu þau 14 börn en upp 
komust sjö synir og tvær dætur. Bjuggu þau jafnan 
við þröngan efnahag enda jörðin lítil og búið smátt. 
Þegar Halla var tvítug kvaddi hún æskustöðvarnar og 
hélt norður yfir heiði þar sem hún réðst sem vinnu-
kona að Laugabóli við Ísafjörð í Ísafjarðardjúpi. 
Fjórum árum síðar giftist hún Þórði Jónssyni frá 
Laugabóli og eignaðist með honum fjórtán börn en 
þrjú þeirra misstu þau úr barnaveiki sumarið 1904. 
Þórður sótti sjóinn af kappi í Bolungarvík þar sem 

hann var formaður á eigin skipi og kom því í hlut 
Höllu að hafa umsjón með öllum störfum utandyra 
jafnt sem innandyra. En þótt hlutskipti hennar yrði að 
stjórna stóru búi mestan hluta ævinnar, þá átti skáld-
skapurinn ætíð hug hennar allan. Halla lést 6. febrúar 
1937 og var jarðsett í heimilisgrafreit á Laugabóli.

Guðfinna M. Hreiðarsdóttir sagnfræðingur valdi 
ljóðin í bókina og tók saman æviágrip skáldkonunn-
ar. Hún hefur jafnframt veg og vanda af sýningu í 
Safnahúsinu á Ísafirði um Höllu, ljóð hennar og líf. 
Sýningin mun standa til loka nóvember og er opin á 
virkum dögum frá kl. 13 til 19 og á laugardögum frá 
kl. 13 til 16.

Snorri Jóhannesson, bóndi á 
Augastöðum í Borgarfirði, er 
einn allra kunnasti veiðimað-
ur landsins og þá ekki hvað síst 
á rjúpu. Hann sagði í samtali 
við Bændablaðið að rjúpa væri 
að mestu horfin af Vesturlandi. 
Menn væru að fá 3 til 4 rjúpur 
yfir daginn. Hann tók sem dæmi 
að hann hefði á dögunum farið 
einn dag til veiða, á þann stað 
sem alltaf hefur þótt sá besti til 
rjúpnaveiða á hans svæði, og séð 
30 rjúpur yfir daginn. Öll skil-
yrði hafi verið eins og best verður 
á kosið.

,,Hér áður fyrr meðan enn veidd-
ist rjúpa þótti lítið að sjá 300 rjúpur 

yfir daginn á þessu svæði sem ég 
fór yfir við góð skilyrði. Þetta segir 
mikla sögu,“ sagði Snorri.

Rjúpan er friðlaus
Aðspurður hvað hann haldi að valdi 
þessu segist Snorri telja að ofveiði 
sé  ástæðan. Rjúpan fái hvergi frið. 
Hún sé hundelt um allt hálendið af 
miklu stærri hópi manna en áður 
var og nú sé veitt á svæðum sem 
ekki var veitt á áður fyrr. Síðan taki 
refir og minkar sinn toll bæði af 
eggjum og ungum yfir sumarið og 
elti svo rjúpuna yfir veturinn.

„Nú er því haldið fram að skot-
veiðimönnum hafi fækkað og það 
er ef til vill eðlilegt þegar búið er 

að taka allan kúfinn af þessu. Það 
er ekki eftir miklu að sælast, ekki 
allir sem nenna að hlaupa á eftir 
tveimur rjúpum og því fækkar eðli-
lega,“ sagði Snorri.

Minna af rjúpu nú en á 
rjúpnaleysisárum áður fyrr

Hér áður fyrr var talað um rjúpna-
leysisár þegar stofninn var í lægð 
en svo kom hann alltaf upp aftur á 
ákveðnu árabili. Snorri segir rjúpn-
astofninn nú mun minni en þegar 
talað var um rjúpnaleysi þegar hann 
man fyrst eftir sér.

„Það er alveg á hreinu að þegar 
rjúpnastofninn var friðaður í tvö ár 
fjölgaði fuglinum. Það sá á mikinn 
mun, um það voru allir sammála 
sem þekkja til rjúpunnar. Þegar svo 
veiðar voru leyfðar aftur hreins-
aðist sú aukning upp, sem orðið 
hafði á friðunartímanum, á nokkr-
um dögum. Nú segja menn að rjúpu 
hafi fjölgað fyrir norðan og austan. 
Ég geld varhug við slíkum sögum 
vegna þess að sú kynslóð sem nú 
hleypur á eftir rjúpum hefur aldrei 
séð mikið af rjúpu og veit ekki 
hvað það er,“ segir Snorri.

S.dór

„Þar sem áður þótti lítið að
sjá 300 rjúpur sá ég 30“

– segir Snorri Jóhannesson, bóndi á Augastöðum 
í Borgarfirði

„Hér, þar sem áður var eitt af 
bestu rjúpnalöndum lands-
ins, hefur varla sést rjúpa mörg 
síðastliðin ár og því um það 
bil áratugur síðan ég hætti að 
ganga til rjúpna. Aftur á móti 
hefur ref fjölgað heil ósköp hér 
um slóðir, enda rekur umhverf-
isráðuneytið uppeldisstöð fyrir 
hann ekki langt frá okkur, eða í 
Hornstrandafriðlandinu. Það er 
þvílík niðurlæging fyrir okkur 
Vestfirðinga að okkur skuli boðið 
upp á þetta. Síðan flæðir ref-
urinn út úr friðlandinu og yfir 
okkur. Refurinn er mikil vá í 
æðarvarpi og raunar öllu fugla-
lífi fyrir utan að vera dýrbítur. 
Það fer því ekkert á milli mála 
að hann á mesta sök á því hvað 
rjúpunni hefur fækkað hér,“ 
segir Indriði Aðalsteinsson, bóndi 
á Skjaldfönn við Ísafjarðardjúp.

Hundrað slóðir yfir veginn
Indriði var spurður hvort hann yrði 
mikið var við ref í sínu nágrenni?

„Við fórum hjónin til Hólma-
víkur fyrir viku síðan til að kaupa 
okkur nauðsynjar. Á heiðinni var 
jafnfallinn snjór yfir allt. Því miður 
láðist mér að telja refaslóðirnar sem 
lágu yfir veginn á Langadalsströnd 
að heiðinni eftir nóttina. Þær hafa 
áreiðanlega nálgast hundrað, að og 
frá sjó. Vegurinn liggur alveg við 
sjó alla leið inn að heiði og þetta 
voru nýjar slóðir frá nýliðinni nótt. 
Þar áður hafði verið snjókoma og 
skafrenningur. Þetta segir sína 
sögu,“ segir Indriði.

Hann er einn þeirra sem ráðn-
ir hafa verið til grenjavinnslu í 
Strandabyggð. Hann segist ekki 
hafa getað farið sl. vor vegna anna 
en fengið fyrir sig góða menn til að 
sinna þessu. Þeir fullyrða að hér sé 
ekki um heimaalda tófu að ræða. 
Þetta eru tófur úr friðlandinu á 

Hornströndum sem koma yfir þegar 
harðnar á dalnum, eins og gerðist 
fyrir hálfum mánuði. Þá lagði snjó 
yfir allt í friðlandinu og þá flæðir 
refurinn suður yfir Drangajökul og 
austur eftir Ströndum.

Eins og að moka í botnlausa 
tunnu

„Það er því eins og að moka sandi 
í botnlausa tunnu að vinna greni í 
Strandabyggð og síðan flæðir refur-
inn yfir svæðið frá Hornströndum,“ 
segir Indriði.

Hann segir að við Djúp hafi 
hér áður fyrr verið gríðarlega gott 
rjúpnaland. Kjarrskógur telst í tug-
um ferkílómetra norðanvert við 
Djúpið og í dölum að vestanverðu. 
Þarna er kjörlendi fyrir rjúpuna 
yfir veturinn; baklöndin vel gróin 
lyngi, fjalldrapa og smákjarri og 
því mjög gott varpland. Einnig er 
mikil berjaspretta, sem skilar rjúp-
unni fæðu síðsumars og fram eftir 
vetri.

Indriði segist hafa séð fálka 
fyrir skömmu, sem gæti bent til 
þess að rjúpnastofninn væri aðeins 
farinn að þokast upp á við, en fálki 
hefur ekki sést á þessum slóðum í 
áraraðir. Sé rjúpnastofninn að þok-
ast upp segir Indriði það að þakka 
eindæma góðu vori, bæði þurru og 
hlýju, en væta er einn versti óvin-
urinn þegar ungar eru nýkomnir 
úr eggjum síðla í júní og í byrjun 
júlí, því rjúpan getur illa varið þá 
frá bleytunni. Komið hefur fyrir að 
þeir hafi stráfallið, hafi kulda og 
rigningarhret gert á þessum tíma. 
Síðastliðið vor var hins vegar eins 
gott og frekast er hægt að vænta 
og segir Indriði að þeir ungar sem 
komust úr eggjum og sluppu við 
tófukjafta hafi haft mikið af berj-
um til að styrkja sig í lífsbaráttunni 
síðsumars og um þessar mundir.

S.dór

„Hér er rekin uppeldisstöð 
fyrir ref og rjúpan því horfin“
– segir Indriði Aðalsteinsson, bóndi á Skjaldfönn

Hundasnyrtistofa Eddu í Ölfusinu
Edda Ólafsdóttir hjá Dýraspítalanum á Stuðlum í Ölfusi hefur opnað 
snyrtistofu fyrir hunda þar sem hún býður upp á rakstur, klippingu, bað og 
blástur fyrir þá. Sömu þjónustu er hún með fyrir ketti. „Það er mikil þörf 
fyrir þessa þjónustu og því ákvað ég að skella mér í þetta. Ég sótti nám-
skeið til Svíþjóðar í vor og vann m.a. í sumar hjá Dýrabæ í Reykjavík við 
hundasnyrtingu,“ segir Edda. Hún segir það taka allt upp í tvær klukku-
stundir að snyrta hvern hund og að þeim líði mjög vel eftir snyrtinguna. 
Edda er við alla daga vikunnar á stofunni sinni en best er að panta tíma hjá 
henni í síma 867-9927.     MHH

Hér er Edda að snyrta tíkina Tínu, en púðli eins og hún þarf að fara í snyrt-
ingu fjórum sinnum á ári.

Nýr og spennandi reiðskóli hefur 
verið settur á stofn í Hestheimum 
í Ásahreppi þar sem nemend-
ur geta ýmist komið með eigin 
hesta eða fengið leigða hesta frá 
Hestheimum. Þetta er ódýrari 
og áhyggjulausari leið til þess 
að læra reiðmennsku heldur en 
ef nemendur eiga hesta sjálfir. 
Eingöngu réttindakennarar sjá 
um kennsluna. 

Barbara Meyer verður aðal-
kennari reiðskólans ásamt Ísleifi 
Jónassyni og Tómasi Snorrasyni. 
Reiðskólinn sér um að útvega þæga 
og góða hesta, öryggishjálma og 
reiðtygi. Frábær aðstaða er í reið-
höll og sambyggðu hesthúsi. „Þessi 
skóli er frábær leið til að læra 
markvisst allan veturinn, tilvalið 
fyrir vinahópa, fjölskyldur og ein-
staklinga,“ sagði Barbara í samtali 
við Bændablaðið. Fyrirkomulagið 
er þannig að nemendur velja sér 
virkan vikudag og tíma sem hent-
ar hverjum og einum. Hægt er að 
mæta kl. 17:00, 18:00, 20:00 eða 
21:00. Þetta verður fastur tími í 
hverri viku, allan ársins hring. 
Boðið verður upp á staka tíma og 
10 tíma kort, þar sem þeir sem eru 
duglegir að mæta fá 2 tíma auka-
lega. Einnig verður hægt að leigja 
tíma í reiðhöllinni þar sem nemend-
ur æfa sig án kennara, en þá verða 
ekki fleiri en 10 í hóp. Hópaskipting 
fer eftir aldri og getu. Reiðskólinn 

mun standa fyrir reglulegum upp-
ákomum, eins og sýningum og 
heimamótum í Hestheimum. Á 
vorin verður einnig farið í reiðtúra 
og gert margt skemmtilegt saman. 
Hægt er að kynna sér málið frekar 
á heimasíðu Hestheima, www.hest-
heimar.is   

MHH

Nýr reiðskóli fyrir börn 
og fullorðna í Hestheimum

Barbara Meyer í Hestheimum, 
sem verður aðalkennari nýja reið-
skólans, en með henni verða 
þeir Ísleifur Jónasson og Tómas 
Snorrason.

Vonbrigði 
með frestun 

Vaðlaheiðaganga
Sveitarstjórn Þingeyjarsveitar 
hefur lýst vonbrigðum sínum 
með frestun útboðs á gerð 
jarðganga undir Vaðlaheiði. 
Leggur hún þunga áherslu á 
að sem fyrst verði hafist handa 
við framkvæmdina. 

Í ályktun sveitarstjórnar er 
minnt á að miklar vænting-
ar um aukin umsvif í sveitar-
félaginu tengjast þessari fyrir-
huguðu framkvæmd og frestun 
hennar mun hafa neikvæð áhrif 
á alla uppbyggingu og þar með 
mannlíf í sveitarfélaginu.

„Á næstu mánuðum skipt-
ir sköpum fyrir þjóðarbúið 
að hjól atvinnulífsins nái að 
snúast með eðlilegum og aukn-
um krafti. Því er mikilvægt 
að efla samgöngukerfið og 
flýta frekar en að seinka áður 
áformuðum samgöngubótum,“ 
segir í ályktun sveitarstjórnar 
Þingeyjarsveitar.

Næsta Bændablað 
kemur út 2. desember

Komu langa leið til að sjá sýningu um 
ömmu sína 
Sonarsynir skáldkonunnar Hallfríðar Eyjólfsdóttur frá Laugarbóli í Ísafjarðardjúpi 
heimsóttu sýninguna um ömmu sína á Ísafirði í dag en þeir höfðu komið langa 
leið til að berja hana augum. „Við vissum ekki af sýningunni fyrr en ég fékk póst 
frá Kristjáni (Jóhannssyni á Ísafirði innskot blaðamanns) en ég bý í New York og 
bróðir minn í Reykjavík. Við ákváðum að koma og sjá hvað um væri að ræða“, 
segir Einar Gústavsson sem ásamt bróður sínum Sveini, er hæstánægður með 
sýninguna. „Sýningin hafði djúpstæð áhrif á okkur og hún er ákaflega vel unnin 
og öllum sem að henni koma til sóma. Ekki fer heldur ónotalega um sýninguna í 
þessari einstaklega fallegu umgjörð sem Safnahúsið er“, bætir Einar við.  

Bræðurnir ætluðu að færa Guðfinnu Hreiðarsdóttur, sýningarhönnuði og 
rithöfundi, blómvönd en eiginmaður hennar Halldór Halldórsson tók við honum í 
hennar fjarveru. Þeir munu hins vegar hitta Guðfinnu í Reykjavík á morgun er 
þeir snúa heim á leið. Þá var þeim einnig afhend eintök af bókinni „Svanurinn 
minn syngur“ sem fjallar um ömmu þeirra. „Við sáum einnig ljóð eftir hana sem er 
eins og skrifað fyrir Íslendinga í dag sem sýnir hversu mikill „visjóner“ hún var“, 
segir Einar og til gamans látum við ljóðið fylgja með:  

Hollt er heima hvað  

Fyrri mynd Mynd 1 af 2 Næsta mynd

Einar og Sveinn Gústavsson ætluðu að færa 
Guðfinnu Hreiðarsdóttur sýningarhönnuði og 
rithöfundi blómvönd en eiginmaður hennar 
Halldór Halldórsson tók við honum í hennar 

fjarveru. 

Krónan lækkar, kornið hækkar  
kaffi varla fæst  
þetta margur þylur  
því hann eigi skilur  
að hagl er heiði næst.  

Dýrtíð amar drótt og lamar  
dveljumst ei við það,  
eyjan elds og fanna  
oss í raun mun sanna  
að hollt er heima hvað.  

Því skal vinna, vefa og spinna  
vélum hrinda af stað,  
syngur hátt í sölum,  
suðar foss í dölum:  
Hollt er heima hvað.  

Vonin kætir, vinnan bætir,  
vel fer allt á stað  
hög er höndin saumar,  
hollir rætast draumar:  
Hollt er heima hvað. […]  

Að þó syrti aftur birti  
er þá gleðin stærst,  
atvik örlaganna  
ávallt munu sanna,  
að hagl er heið næst.  

Upp um heiðan himin breiðan  
hugur lyftir sér,  
hvað er alheims auður?  
Andinn jafnt er snauður  
guði ef gleymum vér. 

thelma@bb.is

Svanurinn minn syngur 

,,Svanurinn minn syngur. Ljóð og líf skáldkonunnar Höllu Eyjólfsdóttur", er titill nýútgefinnar bókar Guðfinnu M. Hreiðarsdóttur sagnfræðings. Þar er birt úrval kvæða vestfirsku 

skáldkonunnar Höllu Eyjólfsdóttur (1866-1937) frá Laugabóli í Ísafirði. Eftir hana liggja tvær ljóðabækur, Ljóðmæli sem kom út árið 1919 og Kvæði frá árinu 1940. Halla er án efa þekktust 

fyrir ljóðin Svanurinn minn syngur og Ég lít í anda liðna tíð, en við hvort tveggja samdi tónskáldið Sigvaldi Kaldalóns rómuð lög. Guðfinna valdi ljóðin í bókina og tók saman æviágrip 

skáldkonunnar. Hún hefur jafnframt veg og vanda af sýningu í Safnahúsinu á Ísafirði þar sem viðfangsefnið er ljóð og líf skáldkonunnar. Sýningin mun standa til loka nóvembermánaðar og 

er opin á virkum dögum frá kl. 13 til 19 og á laugardögum frá kl. 13 til 16. 

Til baka

Út er komin bók um vestfirsku 

skáldkonuna Höllu á Laugarbóli 

Þessi frétt / grein er prentuð af bb.is | © H-prent 2004  

bb.is | 01.11.2008 

Fyrsti húslestur vetrarins 
Fyrsti húslestur vetrarins verður haldinn í Safnahúsinu á Ísafirði dag. Er það er 
liður í samstarfi Kómedíuleikhússins við Safnahúsið á Ísafirði að bjóða upp á 
vestfirska húslestra yfir vetrartímann á Ísafirði. Að þessu sinni verður fjallað um 
hina merku skáldkonu Hallfríði Eyjólfsdóttur frá Laugarbóli eða Höllu á Laugarbóli 
einsog flestir þekkja hana. Þess má geta að um síðustu helgi opnaði Guðfinna 
Hreiðarsdóttir, sagnfræðingur, vandaða sýningu um skáldkonuna Höllu. Einnig 
hefur hún gefið út bók um skáldkonuna. Guðfinna mun einmitt flytja erindi um 
Höllu á húslestrinum á laugardag og Elfar Logi Hannesson mun síðan lesa úrval 
ljóða hennar.  

Að vanda er ókeypis aðgangur að húslestrum Kómedíuleikhússins og 
Safnahússins. Húslesturinn hefst kl.14.  

thelma@bb.is
Fyrsti húslestur vetrarins er í dag. 

Húsfyllir á Opinni bók 
Húsfyllir var á bókmenntavökunni Opin bók sem haldin var í Edinborgarhúsinu á 
laugardag. „Það hafa verið á bilinu 110-120 manns á kynningunni og þetta var 
mjög skemmtilegt“, segir Jón Sigurpálsson skipuleggjandi bókmenntavökunnar. 
Opin bók er orðin að föstum viðburði á Ísafirði fyrir jólin en þá koma höfundar 
með nýútgefnar bækur sínar úr jólabókaflóðinu og lesa fyrir gesti. Í ár heiðruðu 
fjórir rithöfundar og ein sögupersónuna samkomuna með nærveru sinni. 
Leikarinn Hjálmar Hjálmarsson las upp úr bók Árna Þórarinssonar, „Sjöundi 
sonurinn“ í gervi aðalpersónu hennar. Guðmundur Andri Thorsson las upp úr bók 
sinni úr bók sinni „Segðu mömmu að mér líði vel“. Óskar Árni Óskarsson kynnti 
bók sína Skuggamyndir - úr ferðalagi“.  

Tveir vestfirskir höfundar lásu upp úr nýútkomnum bókum sínum. Guðfinna M. 
Hreiðarsdóttir flutti erindi um skáldkonuna Hallfríði Eyjólfsdóttur frá Laugarbóli, 
og las upp úr nýútkominni bók sinni „Svanurinn minn syngur“. Og Finnbogi 
Hermannsson rifjaði upp bernskuminningar í bók sem hann nefnir „Í húsi afa 
míns.“  

thelma@bb.is

Fyrri mynd Mynd 1 af 2 Næsta mynd

Guðfinna Hreiðarsdóttir var meðal þeirra 
rithöfunda sem lásu upp úr verkum sínum. 

Bókmenntavaka í Edinborgarhúsinu 
Nokkrir rithöfundar og ein sögupersóna munu lesa upp úr nýútkomnum verkum 
sínum í Edinborgarhúsinu á Ísafirði kl. 16 í dag. Um er að ræða hina árvissu 
bókmenntavöku Opna bók. Að þessu sinni mun leikarinn Hjálmar Hjálmarsson 
mun lesa upp úr bók Árna Þórarinssonar, „Sjöundi sonurinn“ en sögusvið hennar 
er Ísafjörður. Hjálmar hefur leikið aðalsögupersónu bókarinnar í útvarpsleikriti 
byggðu á verkum Árna. Tveir vestfirskir höfundar lesa einnig upp úr nýútkomnum 
bókum sínum. Guðfinna M. Hreiðarsdóttir flytur erindi um skáldkonuna Hallfríði 
Eyjólfsdóttur frá Laugarbóli, og les upp úr nýútkominni bók sinni „Svanurinn minn 
syngur“. Og Finnbogi Hermannsson er með bernskuminningar í bók sem hann 
nefnir „Í húsi afa míns.“  

Þá mun Guðmundur Andri Thorsson lesa úr bók sinni „Segðu mömmu að mér 
líði vel “ en það eru fimm ár eru síðan Náðarkraftur, síðasta bók Andra, kom út. 
Óskar Árni Óskarsson stígur einnig á stokk en hann hefur fengið mikið lof fyrir 

bók sína „Skuggamyndir - úr ferðalagi“. Um hana er m.a. sagt „Grípandi lesning. Skáldskapur með stóru Essi.“  

Allir eru velkomnir og kaffiveitingar og aðgangur er ókeypis.  

thelma@bb.is

Opin bók fer fram í Edinborgarhúsinu í dag. 

Veittu Guðfinnu viðurkenningu 
Guðfinna Hreiðarsdóttir hlaut viðurkenningu Zontaklúbbsins Fjörgyn á Ísafirði á 
dögunum fyrir að hafa haldið heiðri skáldkonunnar Höllu Eyjólfsdóttur frá 
Laugabóli á lofti, með útgáfu bókarinnar Svanur minn syngur. Að sögn Agnesar 
Sigurðardóttur formanns Zontaklúbbsins fékk Guðfinna viðurkenninguna fyrir 
bókina en góð störf hennar á árinu einskorðast þó ekki við það heldur setti hún 
einnig upp sýningu um Höllu í Safnahúsinu á Ísafirði. Viðurkenningin var veitt á 
lokafundi Zontaklúbbsins í vetur sem fór fram í Arnardal. 

thelma@bb.is

Guðfinna Hreiðarsdóttir, Agnes Sigurðardóttir og 
Jósefína Gísladóttir Zontakonur við afhendingu 

viðurkenningarinnar. 

Ánægð með viðtökurnar á Höllu 
„Þetta kom mér mjög á óvart og átti ekki von á svona góðum viðtökum,“ segir Guðfinna M. 
Hreiðarsdóttir, sagnfræðingur, en bók hennar Svanurinn minn syngur, ljóð og líf skáldkonunnar 
Höllu Eyjólfsdóttur, var næst söluhæsta bókin hjá Eymundsson á Ísafirði. Guðfinna segir bókina 
hafa einnig selst vel á öðrum stöðum en hún hafi verið gefin út í frekar litlu upplagi. „Hún var 
heldur ekki mikið auglýst og hafa viðtökur á bókinni komið mér mjög á óvart því það var ekki 
mikil markaðssetning í kringum hana. Það er því gaman að vita til þess að fólk hafi áhuga á 
þessari konu,“ segir Guðfinna. Aðspurð segist hún hafa fengið mjög góð viðbrögð frá lesendum 
bókarinnar. „Ýmsir aðilar hafa vikið sér að mér á förnum vegi og lýst yfir ánægju með bókina,“ 
segir Guðfinna.  

Hún segir bókina vera ætlaða til að kynna Höllu upp á nýtt og eru viðtökur hennar hvatning fyrir 
Guðfinnu í að gera fleiri bækur um „gleymda“ einstaklinga. „Það eru nokkur nöfn sem ég er 
með í huga sem gætu hentað í þetta form. Ekki beint fimm hundruð síðna ævisögu um verk 
þeirra. Ég veit ekki hvað verður en ég er mjög ánægð með að Halla skyldi fá svo góðar viðtökur 
hér fyrir vestan,“ segir Guðfinna.  

birgir@bb.is

Guðfinna M. Hreiðarsdóttir. 

